
Padze 1 

LA CONTA DOU RAT 
CHALLAND-ST-VICTOR (BRUNA DARBAZ)  

Padja 1  

In pasèn dézot eunna QUIÉNDA, un RAT y at htchanca-se un toquet dé PÉ. 

 

Padja 2 

Lo rat vat avó lo TCHAVATÌN é iù dit : 

« Tchavatìn, pé piézì, rémunda-mè la pé qué d’èi htchanca-me in pasèn dézot la quiénda! ». 

« Bin seur ! » iù  rehpòn lo tchavatìn « Ma i d’èi manca dé CRIN ! ». 

 

Padja 3 

Lo rat vat avò lo PORTCHET é iù dit : 

« Portchet, pé piézì, doua-mè dé pèi pé lo tchavatìn ». 

« Bin seur ! » iù  rehpòn lo portchet « Ma i d’èi manca dé FAEUNNA ! ». 

 

Padja 4 

Lo rat vat avò lo MOULUN-Ì é iù dit : 

« Moulun-ì, pé piézì, doua-mè dé faeunna pé lo portchet ». 

« Bin seur ! » iù  rehpòn lo moulun-ì « Ma i d’èi manca dou BIÀ, pé fae la faeunna ! ». 

 

Padja 5 

Lo rat vat vére lo TCHAM é iù dit : 

« Tcham, pé piézì, doua-mè dé bià pé lo moulun-ì ». 

« Bin seur ! » iù rehpòn lo tcham « Ma i d’èi manca dou FÉMÌ, pé fae créhte lo bià ! ». 

 

Padja 6 

Donca lo rat vat avò la VATCHA é iù dit : 

« Vatcha, pé piézì, doua-mè dé fèmì pé lo tcham ». 

« Bin seur ! » iù  rehpòn la vatcha « Ma i d’èi manca dou FEN ! ». 

 

Padja 7 

Lo rat vat vére lo PRA é iù  dit : 

 « Pra, pé piézì, doua-mè dé fen pé la vatcha ». 

« Bin seur ! » iù  rehpòn lo pra « Ma i d’èi manca d’ÉVA, pé fae créhte lo fen ! ». 

 

Padja 8  

É lo rat vat vére lo VALÈI é iù  dit : 

« Valèi, pé piézì, doua-mè d’éva pé lo pra ». 



 

Padze 2 

 

Padja 9 

Donca lo VALÈI doun-e l’éva ou RAT qué la porte ou PRA ; 

é lo PRA iù  doun-e dé fen qué lo rat porte a la VATCHA ; 

é la VATCHA a iù doun-e dé FÉMÌ qué lo rat porte ou TCHAM ;  

é lo TCHAM iù  doun-e dé BIÀ qué lo rat porte ou MOULUN-Ì ; 

é lo MOULUN-Ì iù  doun-e dé FAEUNNA qué lo rat porte ou PORTCHET ; 

é lo PORTCHET iù  doun-e dé CRIN qué lo rat porte ou TCHAVATÌN ; 

é lo TCHAVATÌN iù  rémunde la pé qué lo rat y at htchanca-se in pasèn dézot la QUIENDA ! 


